ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ  26-Ի N 522-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության քննչական կոմիտեի մասին ՀՀ օրենքի  11-րդ հոդվածի 6-րդ մասի համաձայն՝ ՀՀ քննչական կոմիտեի (այսուհետ՝ Կոմիտե) կառուցվածքը, անվանացանկը և հաստիքացուցակը հաստատում է Հայաստանի Հանրապետության կառավարությունը: Նշված դրույթի հիման վրա ընդունված է ՀՀ կառավարության 2018 թվականի ապրիլի 26-ի N 522-Ա որոշումը, որով հաստատվել է Կոմիտեի  կառուցվածքը, անվանացանկը և հաստիքացուցակը: 
Կառավարչական իրավահարաբերությունների կարգավորման մասին ՀՀ օրենքի 21-րդ հոդվածի 1-ին և 2-րդ մասերի համաձայն՝ պետական մարմնի կառուցվածքային փոփոխությունն իրականացվում է կառուցվածքային ստորաբաժանումների միաձուլման, միացման, առանձնացման, բաժանման, վերակազմավորման կամ կառուցվածքային ստորաբաժանման գործունեության դադարեցման եղանակներով:
Ներկայացված իրավական ակտի նախագծով Կոմիտեի մարմիններում և ստորաբաժանումներում նախատեսվում են ինչպես կառուցվածքային փոփոխություններ՝ ստորաբաժանումների միաձուլման, առանձնացման եղանակներով՝ պայմանավորված գործառույթային փոփոխություններով, այնպես էլ անվանացանկի և հաստիքացուցակի փոփոխություններ:  
Հայաստանի Հանրապետության կառավարության 2018 թվականի ապրիլի 26-ի N 522-Ա որոշման մեջ փոփոխություններ կատարելու մասին ՀՀ կառավարության որոշման ընդունումը պայմանավորված է ՀՀ քննչական կոմիտեի (այսուհետ՝ Կոմիտե) գործունեության արդյունավետ կազմակերպմամբ, մասնավորապես՝ այն ուղղված է քննիչների ծանրաբեռնվածության համաչափությունն ապահովելուն և որոշ ստորաբաժանումների գործունեության արդյունավետությունը բարձրացնելուն, առավել համակարգված և առանձին գործառույթներ իրականացնելու նպատակով ենթաստորաբաժանումներ ստեղծելուն: Կոմիտեում իրականացվել են քրեական գործերի քանակի, տարբեր ստորաբաժանումների գործառույթների հետ կապված ուսումնասիրություններ և հաստիքացուցակի փոփոխությունները նախատեսվել են հաշվի առնելով տվյալ ստորաբաժանումներում քննիչների ծանրաբեռնվածությունը տարեկան կտրվածքով 2017 և  2018 թվականների ընթացքում:
Վերոգրյալ հիմնավորմամբ պայմանավորված ներկայացված իրավական ակտի նախագծով Կոմիտեի անվանացանկում և  հաստիքացուցակում նախատեսվում են  հետևյալ փոփոխությունները.
1) Նոր ստեղծվող Կոմիտեի հատուկ հանձնարարությունների, կազմակերպական-վերլուծական և քրեագիտական գլխավոր վարչություն.
Փոփոխությունը. Ներկայացված փոփոխություններով նախատեսվում է Կոմիտեի կենտրոնական մարմնի քրեական գործերի քննության աջակցության վարչությունը և կազմակերպական-վերլուծական բաժինը միաձուլել և արդյունքում ստեղծել նոր՝ հատուկ հանձնարարությունների, կազմակերպական-վերլուծական և քրեագիտական գլխավոր վարչություն 2 ենթաստորաբաժանումներով՝ հատուկ հանձնարարությունների և կազմակերպական-վերլուծական վարչություն, քրեագիտական վարչություն՝ պայմանավորված գործառույթային փոփոխություններով: Նշված գլխավոր վարչության հաստիքները ձևավորվել են ի հաշիվ Կոմիտեի զինվորական քննչական գլխավոր վարչության պետի տեղակալներից մեկ հաստիքի, Կոմիտեի կենտրոնական մարմնի քրեական գործերի քննության աջակցության վարչության, կազմակերպական-վերլուծական բաժնի և տարածքային քննչական վարչությունների գործունեության վերահսկողության գլխավոր վարչության (այսուհետ՝ ՏՔՎՔՎ) հաստիքների: 
ա. Կոմիտեի զինվորական քննչական գլխավոր վարչության պետի տեղակալի 1 հաստիք փոխարինվել է Կոմիտեի կենտրոնական մարմնի նոր ստեղծվող հատուկ հանձնարարությունների, կազմակերպական-վերլուծական և քրեագիտական գլխավոր վարչության պետի հաստիքով.
բ. Կոմիտեի ՏՔՎԳՎ պետի տեղակալի հաստիքը փոխարինվել է Կոմիտեի կենտրոնական մարմնի հատուկ հանձնարարությունների և կազմակերպական-վերլուծական վարչության պետի հաստիքով.
գ. Կոմիտեի կենտրոնական մարմնի քրեական գործերի քննության աջակցության վարչության պետի հաստիքը փոխարինվել է  Կոմիտեի կենտրոնական մարմնի գլխավոր վարչության քրեագիտական վարչության պետի հաստիքով.
դ. Կոմիտեի ՏՔՎԳՎ 1-ին վարչության ՀԿԳ ավագ քննիչի 1 հաստիքը փոխարինվել է  Կոմիտեի կենտրոնական մարմնի գլխավոր վարչության հատուկ հանձնարարությունների և կազմակերպական-վերլուծական վարչության պետի տեղակալի (ՀԿԳ ավագ քննիչ) հաստիքով.
ե. Կոմիտեի կազմակերպական-վերլուծական բաժնի պետի հաստիքը փոխարինվել է Կոմիտեի կենտրոնական մարմնի գլխավոր վարչության հատուկ հանձնարարությունների և կազմակերպական-վերլուծական վարչության պետի տեղակալի (ՀԿԳ ավագ քննիչ) հաստիքով.
զ. Կոմիտեի կենտրոնական մարմնի քրեական գործերի քննության աջակցության վարչության պետի տեղակալի 2 հաստիք փոխարինվել է Կոմիտեի կենտրոնական մարմնի գլխավոր վարչության քրեագիտական վարչության պետի տեղակալի (ՀԿԳ ավագ քննիչ) 2 հաստիքով.
է. Կոմիտեի ՏՔՎԳՎ 1-ին վարչության ՀԿԳ քննիչի 1 հաստիքը փոխարինվել է Կոմիտեի կենտրոնական մարմնի գլխավոր վարչության հատուկ հանձնարարությունների և կազմակերպական-վերլուծական վարչության ՀԿԳ ավագ քննիչի հաստիքով.
ը. Կոմիտեի ՏՔՎԳՎ 2-րդ վարչության ՀԿԳ քննիչի 1 հաստիքը փոխարինվել է  Կոմիտեի կենտրոնական մարմնի գլխավոր վարչության հատուկ հանձնարարությունների և կազմակերպական-վերլուծական վարչության ՀԿԳ քննիչի հաստիքով. 
թ. Կոմիտեի կենտրոնական մարմնի քրեական գործերի քննության աջակցության վարչության ՀԿԳ ավագ քննիչի 4 հաստիք փոխարինվել է Կոմիտեի կենտրոնական մարմնի գլխավոր վարչության քրեագիտական վարչության ՀԿԳ քննիչի 4 հաստիքով.
ժ. Կոմիտեի կազմակերպական-վերլուծական ՀԿԳ քննիչների 3 հաստիք փոխարինվել է Կոմիտեի կենտրոնական մարմնի գլխավոր վարչության հատուկ հանձնարարությունների և կազմակերպական-վերլուծական վարչության ՀԿԳ քննիչի 3 հաստիքով.
Նպատակ և հիմնավորում. Կոմիտեի կենտրոնական մարմնի քրեական գործերի քննության աջակցության վարչության և կազմակերպական-վերլուծական բաժնի լուծարումը և ի հաշիվ տվյալ ստորաբաժանումների հաստիքների նոր գլխավոր վարչության ստեղծումը պայմանավորված է նրանով, որ նշված ստորաբաժանումների գործառույթները մեկ վարչությունում միավորելու արդյունքում աշխատանքները կկատարվեն առավել համակարգված:
	Ներկայումս Կոմիտեի կենտրոնական մարմնի քրեական գործերի քննության աջակցության վարչությունը Կոմիտեի նախագահի հանձնարարությամբ վերահսկում է կոնկրետ քրեական գործերով քրեագիտական տակտիկայի կիրառման և նախաքննության արդյունավետությունը, իրականացնում է առանձին հանցագործությունների նախաքննության մեթոդիկայի, ինչպես նաև քննչական գործողությունների տակտիկական հնարքների մշակման, կատարելագործման, դրանք գործնականում կիրառելու հմտությունների զարգացման աշխատանքներ,  քրեագիտական տեխնիկայի, գիտատեխնիկական միջոցների և գիտության տարբեր բնագավառների նորամուծությունների ուսումնասիրություն, կազմակերպում է «Արդարադատության ակադեմիայի մասին» Հայաստանի Հանրապետության օրենքի 6-րդ հոդվածի 5-րդ մասով նախատեսված՝ Կոմիտեի որակավորման հանձնաժողովի  լիազորությունների  իրականացումը, աշխատանքներ է տանում քննիչների մասնագիտական գիտելիքների և աշխատանքային կարողությունների հետևողական կատարելագործման ուղղությամբ. ուսումնասիրում  է Հայաստանի Հանրապետության  վճռաբեկ դատարանի, Մարդու իրավունքների եվրոպական դատարանի կայացրած որոշումները, դրանցում տրված իրավական պարզաբանումները՝ դրանց մասին իրազեկելով Կոմիտեի մարմիններին և ստորաբաժանումներին և այլն:
	Կոմիտեի կազմակերպական-վերլուծական բաժինը նախաքննության պատշաճ կազմակերպման նպատակով, նախապատրաստում է Կոմիտեի նախագահի հանձնարարականների, որոշումների, հրամանների և մեթոդական ուղեցույցների նախագծեր, մշակում է Կոմիտեի տարեկան աշխատանքի ծրագիրը, ուսումնասիրում և ամփոփում է ծրագրային միջոցառումների իրականացման վիճակը, վերահսկում է Կոմիտեի նախագահի կամ Կոմիտեի նախագահի տեղակալի ներքին իրավական ակտերի կատարումը, ապահովում է Կոմիտեի կոլեգիայի աշխատանքների կազմակերպումը և նախապատրաստումը,  վերահսկում ընդունված որոշումների կատարումը, քննչական գործունեության վիճակագրական տվյալների  ամփոփումների հիման վրա իրականացնում է վերլուծություններ, Կոմիտեի նախագահի կամ Կոմիտեի նախագահի տեղակալի հանձնարարությամբ ներկայացնում է զեկույցներ, անհրաժեշտ վերլուծական նյութեր՝ Կոմիտեի գործունեության ոլորտներում իրավիճակի և զարգացման միտումների մասին, ինչպես նաև առաջարկություններ` դրանց առնչվող հիմնահարցերի լուծման վերաբերյալ և այլն:
	Նշված ստորաբաժանումների գործառույթները կիրականացվեն նոր ստեղծվող Կոմիտեի կենտրոնական մարմնի հատուկ հանձնարարությունների, կազմակերպական-վերլուծական և քրեագիտական գլխավոր վարչության կողմից: 	Բացի այդ, ներկայումս Կոմիտեում առկա չէ մարմիններում և ստորաբաժանումներում ստուգումներ, Կոմիտեի նախագահի հրամանների, հանձնարարականների և այլ հանձնարարություների կատարման նկատմամբ հսկողություն իրականացնող առանձնացված ստորաբաժանում, ինչը նախատեսվում է իրականացնել նոր ստեղծվող գլխավոր վարչության կողմից:
2) Կոմիտեի հատկապես կարևոր գործերի քննության գլխավոր վարչություն. 
Փոփոխությունը. Ներկայացված փոփոխություններով նախատեսվում է Կոմիտեի կենտրոնական մարմնի հատկապես կարևոր գործերի քննության գլխավոր վարչության կոռուպցիոն, սեփականության դեմ ուղղված հանցագործությունների և կիբեռհանցագործությունների քննության վարչությունից առանձնացնել նոր ենթաստորաբաժանում և ստեղծել կիբեռհանցագործությունների և բարձր տեխնոլոգիաների ոլորտում կատարված հանցագործությունների քննության վարչություն՝ պայմանավորված՝ գործառույթային փոփոխություններով, ինչպես նաև ավելացնել նշված գլխավոր վարչության մարդու դեմ ուղղված հանցագործությունների քննության վարչության պետի ևս 1 տեղակալի հաստիք: Հաստիքները հիմնականում բաշխվել են ի հաշիվ տվյալ վարչության հաստիքների՝ առանց գործող հաստիքների ընդհանուր քանակի փոփոխության:
Կոմիտեի հատկապես կարևոր գործերի քննության գլխավոր վարչության (այսուհետ՝ ՀԿԳՔԳՎ) մարդու դեմ ուղղված հանցագործությունների քննության վարչության ՀԿԳ ավագ քննիչի 1 հաստիք փոխարինվել է Կոմիտեի ՀԿԳՔԳՎ մարդու դեմ ուղղված հանցագործությունների քննության վարչության տեղակալի (ՀԿԳ ավագ քննիչ) 1 հաստիքով.
 Կոմիտեի ՀԿԳՔԳՎ մարդու դեմ ուղղված հանցագործությունների քննության վարչության 1 ՀԿԳ ավագ քննիչի հաստիք փոխարինվել է նոր ստեղծվող Կոմիտեի ՀԿԳՔԳՎ կիբեռհանցագործությունների և բարձր տեխնոլոգիաների ոլորտում կատարված հանցագործությունների քննության վարչության պետի հաստիքով.
 Կոմիտեի ՀԿԳՔԳՎ կոռուպցիոն, սեփականության դեմ ուղղված հանցագործությունների և կիբեռհանցագործությունների քննության վարչության ՀԿԳ ավագ քննիչի 2 հաստիք փոխարինվել է նոր ստեղծվող Կոմիտեի ՀԿԳՔԳՎ կիբեռհանցագործությունների և բարձր տեխնոլոգիաների ոլորտում կատարված հանցագործությունների քննության վարչության պետի տեղակալի (ՀԿԳ ավագ քննիչ) 2 հաստիքով.
 Կոմիտեի ՀԿԳՔԳՎ ընդհանուր բնույթի և ընտրական հանցագործությունների քննության վարչության ՀԿԳ ավագ քննիչի 2 հաստիք փոխարինվել է նոր ստեղծվող Կոմիտեի ՀԿԳՔԳՎ կիբեռհանցագործությունների և բարձր տեխնոլոգիաների ոլորտում կատարված հանցագործությունների քննության վարչության ՀԿԳ ավագ քննիչի և ՀԿԳ քննիչի հաստիքներով.
Կոմիտեի ՀԿԳՔԳՎ կոռուպցիոն, սեփականության դեմ ուղղված հանցագործությունների և կիբեռհանցագործությունների քննության վարչության ՀԿԳ քննիչի 1 հաստիք  փոխարինվել է նոր ստեղծվող Կոմիտեի ՀԿԳՔԳՎ կիբեռհանցագործությունների և բարձր տեխնոլոգիաների ոլորտում կատարված հանցագործությունների քննության վարչության ՀԿԳ քննիչի հաստիքով.
Կոմիտեի կենտրոնական մարմնի միջազգային հարցումների ապահովման բաժնի ՀԿԳ քննիչի 1 հաստիք փոխարինվել է նոր ստեղծվող Կոմիտեի ՀԿԳՔԳՎ կիբեռհանցագործությունների և բարձր տեխնոլոգիաների ոլորտում կատարված հանցագործությունների քննության վարչության ՀԿԳ քննիչի հաստիքով:
Նախատեսվում են նաև անվանացանկի փոփոխություններ, մասնավորապես՝ Կոմիտեի ՀԿԳՔԳՎ կոռուպցիոն, սեփականության դեմ ուղղված հանցագործությունների և կիբեռհանցագործությունների քննության վարչությունը անվանափոխել կոռուպցիոն և սեփականության դեմ ուղղված հանցագործությունների  քննության վարչության, իսկ Կոմիտեի ՀԿԳՔԳՎ մարդկանց թրաֆիքինգի և թմրամիջոցների ապօրինի շրջանառության հանցագործությունների քննության վարչությունը՝ մարդկանց թրաֆիքինգի, անչափահասների սեռական անձեռնմխելիության դեմ ուղղված և թմրամիջոցների ապօրինի շրջանառության հանցագործությունների քննության վարչության:
Նպատակ և հիմնավորում. Կոմիտեի ՀԿԳՔԳՎ մարդու դեմ ուղղված հանցագործությունների քննության վարչությունը ևս մեկ տեղակալի հաստիքով համալրելը պայմանավորված է տվյալ վարչության գերծանրաբեռնվածության նվազեցման, կազմակերպական բնույթի աշխատանքների արդյունավետ իրականացման և 2 տեղակալների միջև քննիչների աշխատանքների համակարգման գործառույթները հավասար բաշխելու անհրաժեշտությամբ: 
Կոմիտեի ՀԿԳՔԳՎ նոր ստեղծվող կիբեռհանցագործությունների և բարձր տեխնոլոգիաների ոլորտում կատարված հանցագործությունների քննության վարչության ստեղծումը պայմանավորված է  կիբեռհանցագործությունների և բարձր տեխնոլոգիաների ոլորտում կատարված հանցագործությունների դեմ պայքարը հատուկ մասնագիտացված ստորաբաժանման կողմից իրականացնելու անհրաժեշտությամբ, ինչպես նաև գործառույթային փոփոխություններով պայմանավորված: 
Կոմիտեի հատկապես կարևոր գործերի քննության գլխավոր վարչության կոռուպցիոն, սեփականության դեմ ուղղված հանցագործությունների և կիբեռհանցագործությունների քննության վարչությունում են ներկայումս քննվում կիբեռհանցագործությունների  և բարձր տեխնոլոգիաների ոլորտում կատարված հանցագործությունների վերաբերյալ գործերը և նշված ստորաբաժանումում այդ բնույթի գործերի քննությունը կատարվում է 6-7 քննիչի կողմից, իսկ երբեմն տվյալ պահին քիչ ծանրաբեռնվածություն ունեցող, ոլորտի հետ որևէ առնչություն չունեցող ստորաբաժանման այլ քննիչների, կամ կիբեռհանցագործությունների քննության մեջ մասնագիտացած  քննիչները ծանրաբեռնված են լինում այլ բնույթի գործերի քննությամբ, ինչը խոչընդոտում է քննիչների տեխնիկական, տվյալ ոլորտի գիտելիքների, ունակությունների հետևողական  ձեռքբերմանը և զարգացմանը: 
Կոմիտեի կենտրոնական մարմնի միջազգային հարցումների ապահովման բաժնի ՀԿԳ քննիչի 1 հաստիքի փոխարինումը նոր ստեղծվող Կոմիտեի ՀԿԳՔԳՎ կիբեռհանցագործությունների և բարձր տեխնոլոգիաների ոլորտում կատարված հանցագործությունների քննության վարչության ՀԿԳ քննիչի հաստիքով պայմանավորված է նրանով, որ տվյալ ստորաբաժանումում ստացված Կոմիտեում քննվող քրեական գործերով իրավական օգնություն ցույց տալու մասին հարցումների գերակշիռ մասը վերաբերում են կիբեռհանցագործություններին: Մասնավորապես՝ 2017 թվականին Կոմիտեի մարմիններից և ստորաբաժանումներից ստացված և նշված ստորաբաժանման միջոցով օտարերկրյա այլ մարմիններ ուղարկված իրավական օգնություն ցույց տալու մասին հարցումների 42 տոկոսը, իսկ 2018 թվականին՝ 40.2 տոկոսը եղել են կիբեռհանցագործությունների գործերով: 
Միաժամանակ, հարկ է արձանագրել, որ 2017 թվականին նշված ստորաբաժանման կողմից քննվել են կիբեռհանցագործությունների  վերաբերյալ 104, 2018 թվականին՝ 239, իսկ 2019 թվականի առաջին կիսամյակում՝ 90 քրեական գործեր:
Կոմիտեի ՀԿԳՔԳՎ կոռուպցիոն, սեփականության դեմ ուղղված հանցագործությունների և կիբեռհանցագործությունների քննության վարչության անվանափոխությունը պայմանավորված է նոր՝ ՀԿԳՔԳՎ կիբեռհանցագործությունների և բարձր տեխնոլոգիաների ոլորտում կատարված հանցագործությունների քննության վարչության ստեղծմամբ, ինչպես նաև գործառույթային փոփոխություններով պայմանավորված: 
Ինչ վերաբերում է Կոմիտեի ՀԿԳՔԳՎ մարդկանց թրաֆիքինգի և թմրամիջոցների ապօրինի շրջանառության հանցագործությունների քննության վարչության անվանափոխությանն, ապա դրա նպատակն անչափահասների սեռական անձեռնմխելիության դեմ ուղղված հանցագործությունների դեպքերի վերաբերյալ քննության կենտրոնացումն է մեկ ենթաստորաբաժանումում, ինչպես նաև նշված գործերի քննությունը մասնագիտացված քննիչների կողմից իրականացնելը, ինչը կնպաստի նախաքննության արդյունավետության բարձրացմանը: 
	3) Կոմիտեի ներքին անվտանգության վարչություն.
 	Փոփոխությունը. Նախատեսվում է Կոմիտեի ներքին անվտանգության վարչությունում ՀԿԳ քննիչի 1 հաստիքի ավելացում ի հաշիվ Կոմիտեի կենտրոնական մարմնի քրեական գործերի քննության աջակցության վարչության ՀԿԳ քննիչի հաստիքի: 
Նպատակ և հիմնավորում. 
Նախատեսվող փոփոխությունը պայմանավորված է Կոմիտեի ներքին անվտանգության վարչության գերծանրաբեռնվածության նվազեցմամբ: Մասնավորապես՝ 2017թ. ընթացքում Կոմիտեի ներքին անվտանգության վարչությունում ստացվել է 138 միջնորդություն, իրականացվել 121 նախնական ուսումնասիրություն, 62 ստուգում և ընթացք է տրվել  100 դիմումի: 
2018թ. ընթացքում Կոմիտեի ներքին անվտանգության վարչությունում ստացվել է 207 միջնորդություն, իրականացվել 194 նախնական ուսումնասիրություն, 85 ստուգում և ընթացք տրվել 266 դիմումի: 2017թ. համեմատ միջնորդությունների թիվը աճել է 69-ով, դիմումների թիվը՝ 166-ով, ստուգումներինը՝ 23-ով, իսկ նախնական ուսումնասիրությունների թիվը 73-ով:  
4) Կոմիտեի Երևան քաղաքի քննչական վարչության Երևան քաղաքի Կենտրոն և Նորք-Մարաշ վարչական շրջանների քննչական բաժին.
Փոփոխությունը. Նախատեսվում է Կոմիտեի Երևան քաղաքի քննչական վարչության Երևան քաղաքի Կենտրոն և Նորք-Մարաշ վարչական շրջանների քննչական բաժնում ավելացնել բաժնի պետի տեղակալի 2 հաստիք ի հաշիվ Կոմիտեի կենտրոնական մարմնի կազմակերպական-վերլուծական բաժնի պետի տեղակալի և Կոմիտեի կենտրոնական մարմնի քրեական գործերի քննության աջակցության վարչության ՀԿԳ քննիչի 1 հաստիքի, և  քննիչի 8 հաստիք ի հաշիվ Կոմիտեի Երևան քաղաքի քննչական վարչության Երևան քաղաքի Քանաքեռ-Զեյթուն, Շենգավիթ վարչական շրջանների քննչական բաժինների,  Արագածոտնի, Արարատի, Գեղարքունիքի, Լոռու, Կոտայքի, Շիրակի մարզային քննչական վարչությունների քննիչների  մեկական հաստիքների:
Նպատակ և հիմնավորում. 
Նախատեսվող փոփոխությունը պայմանավորված է Կոմիտեի Երևան քաղաքի քննչական վարչության Երևան քաղաքի Կենտրոն և Նորք-Մարաշ վարչական շրջանների քննչական բաժնի  գերծանրաբեռնվածության նվազեցման անհրաժեշտությամբ: 
	2018թ.  ընթացքում Կոմիտեի Երևան քաղաքի քննչական վարչության  և վարչական շրջանների քննչական բաժինների վարույթում քննվել է 11.681 քրեական գործ, նախորդ տարվա 8.822-ի դիմաց, այսինքն՝  գործերի քանակն  աճել է  2.859-ով կամ 32.4%-ով: Նույն ժամանակահատվածում քննչական կոմիտեի մարզային քննչական վարչությունների վարույթում ընդհանուր քննվել է 8.732 քրեական գործ, այսինքն՝ 2.949 գործով կամ 33.7%-ով պակաս, քան Կոմիտեի Երևան քաղաքի քննչական վարչության և վարչական շրջանների քննչական բաժինների վարույթում, այն դեպքում, երբ մարզերում աշխատանքներն իրականացվել են 196, իսկ Երևան քաղաքում՝ 158  քննիչներով: Այդ պատճառով մարզերում քննիչների միջին ծանրաբեռվածությունը կազմել է 44 քրեական գործ, իսկ Երևան քաղաքում՝ 74, այսինքն՝ 30 քրեական գործով ավելի: 2018թ. Կոմիտեի Երևան քաղաքի քննչական վարչության Երևան քաղաքի վարչական շրջանների քննչական բաժիններից համեմատաբար նվազ ծանրաբեռնվածություն է գրանցվել Կոմիտեի Երևան քաղաքի քննչական վարչության Երևան քաղաքի Քանաքեռ-Զեյթուն վարչական շրջանի քննչական բաժնում. վարույթում քննվել է 504 քրեական գործ, միջին ծանրաբեռնվածությունը կազմել է 63 քրեական գործ: Կոմիտեի Երևան քաղաքի քննչական վարչության Երևան քաղաքի Շենգավիթ վարչական շրջանի քննչական բաժնի վարույթում 2018թ. քննվել է 1429 քրեական գործ, միջին ծանրաբեռնվածությունը կազմել է 84 քրեական գործ:
	2018թ. ընթացքում Կոմիտեի Երևան քաղաքի քննչական վարչության ստորաբաժանումներից առավել աճ է արձանագրվել Կոմիտեի Երևան քաղաքի քննչական վարչության Երևան քաղաքի Կենտրոն և Նորք-Մարաշ վարչական շրջանների քննչական բաժնում՝ 3.420 գործ, նախորդ տարվա նույն ժամանակահատվածի 2.356-ի դիմաց, այսինքն՝ աճել է 1.064 գործով կամ 45%-ով: Վարույթի գործերի աճին զուգահեռ աճել է նաև Կոմիտեի Երևան քաղաքի քննչական վարչության Երևան քաղաքի Կենտրոն և Նորք-Մարաշ վարչական շրջանների քննչական բաժնի քննիչների միջին ծանրաբեռնվածությունը՝ 2017թ.՝ 73, 2018թ.՝ 107, աճել է 46%-ով:	
Ելնելով վերոգրյալից՝ Կոմիտեի Երևան քաղաքի քննչական վարչության Երևան քաղաքի Քանաքեռ-Զեյթուն վարչական շրջանի քննչական բաժնի, Արագածոտնի, Արարատի, Գեղարքունիքի, Լոռու, Կոտայքի, Շիրակի մարզային քննչական վարչությունների քննիչների  հաստիքների փոխարինումը Կոմիտեի Երևան քաղաքի քննչական վարչության Երևան քաղաքի Կենտրոն և Նորք-Մարաշ վարչական շրջանների քննչական բաժնի պետի տեղակալների և քննիչների հաստիքներով պայմանավորված է տվյալ  ստորաբաժանման վարույթի գերծանրաբեռնվածությամբ, ինչպես նաև Կոմիտեի վերը թվարկված  մյուս մարմինների և ստորաբաժանման համեմատաբար թեթև ծանրաբեռնվածությամբ:
 	Կոմիտեի Երևան քաղաքի քննչական վարչության Երևան քաղաքի Կենտրոն և Նորք-Մարաշ վարչական շրջանների քննչական բաժնում տեղակալի 2 հաստիքով համալրումը, բացի վարույթների ծանրաբեռնվածությունը, պայմանավորված է նաև կազմակերպական բնույթի աշխատանքների իրականացմամբ, և տեղակալների միջև քննիչների աշխատանքների համակարգման գործառույթները հավասար բաշխելու անհրաժեշտությամբ:
	5) Կոմիտեի Վայոց ձորի և Տավուշի մարզային քննչական վարչություններ.
	Փոփոխությունը. Նախատեսվում է Կոմիտեի Վայոց ձորի մարզային քննչական վարչության ՀԿԳ քննիչի 1 հաստիք փոխարինվում է նույն վարչության քննիչի հաստիքով, իսկ Տավուշի մարզային քննչական վարչության ավագ քննիչի 1 հաստիք՝ Տավուշի մարզային քննչական վարչության քննիչի 1 հաստիքով:
	Նպատակ և հիմնավորում.
	Նախատեսվող փոփոխության նպատակը ներկայացված նախագծով որոշ պաշտոնների խմբերի կամ ենթախմբերի փոփոխություններով պայմանավորված՝ օրենսդրությամբ սահմանված պետական ծառայության պաշտոն զբաղեցնող անձանց վարձատրության համար նախատեսված գործակիցների համաչափության պահպանումն է:
2. Առաջարկվող կարգավորման բնույթը
Ներկայացված իրավական ակտի նախագծով նախատեսվում է կատարել փոփոխություններ ՀՀ կառավարության 2018 թվականի ապրիլի 26-ի N 522-Ա որոշման մեջ, միաժամանակ հիմք է ընդունվել «Կառավարչական իրավահարաբերությունների կարգավորման մասին» ՀՀ օրենքի 21-րդ հոդվածի 2-րդ մասի պահանջը, ինչով պայմանավորված փոփոխություններ են իրականացվելու Կոմիտեի կանոնադրությունում՝ մասնավորապես փոփոխվելու են գործառույթները: 

 3. Նախագծի մշակման գործընթացում ներգրավված ինստիտուտները և անձինք 
Կոմիտե

4. Ակնկալվող արդյունքը
Կոմիտեի գործունեության արդյունավետ կազմակերպում և համակարգում: 




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
       	 ՔՆՆՉԱԿԱՆ ԿՈՄԻՏԵ                           

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ  26-Ի N 522-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

Հայաստանի Հանրապետության կառավարության 2018 թվականի ապրիլի 26-ի N 522-Ա որոշման մեջ փոփոխություններ կատարելու մասին Հայաստանի Հանրապետության կառավարության որոշման ընդունմամբ պայմանավորված պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 	ՔՆՆՉԱԿԱՆ ԿՈՄԻՏԵ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ  26-Ի N 522-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿԱՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ  ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 

Հայաստանի Հանրապետության կառավարության 2018 թվականի ապրիլի 26-ի N 522-Ա որոշման մեջ փոփոխություններ կատարելու մասին Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 	ՔՆՆՉԱԿԱՆ ԿՈՄԻՏԵ 

